
ՀԻՄՆԱՎՈՐՈՒՄ
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն  ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ» ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Ընթացիկ իրավիճակը և իրավական ակտի ընդունման անհրաժեշտությունը
	«Հայաստանի Հանրապետության 2026 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին Կառավարության որոշման նախագծի ընդունումը պայմանավորված է Հայաստանի Հանրապետության ազգային անվտանգության ծառայության բնականոն գործունեության ապահովման անհրաժեշտությամբ:
	Մասնավորապես, Կառավարության 2026 թվականի մայիսի 14-ի N 669-Ն որոշմամբ կատարված վերաբաշխման արդյունքում 1138 «Ազգային անվտանգություն» ծրագրի «11001» միջոցառմանը հատկացված միջոցների շրջանակներում 2.106.000 հազար ՀՀ դրամի չափով իրականացվել է միջեռամսյակային տեղաշարժ՝ 4-րդ եռամսյակից 2-րդ եռամսյակ, որն ուղղվել է նույն ծրագրի 31001 միջոցառմանը: 
	«11001» միջոցառման կիսամյակային և 3-րդ եռամսյակի ցուցանիշները անփոփոխ մնալու համար, ներկայումս անհրաժեշտություն է  առաջացել 2026 թվականի պետական բյուջեի դեֆիցիտի (պակասուրդի) ֆինանսավորման աղբյուրի տարր հանդիսացող՝ ժամանակավորապես ազատ միջոցներից 2.106.000 հազար ՀՀ դրամն ուղղել 1138 «Ազգային անվտանգություն» ծրագրի «11001» միջոցառմանը:
	Միաժամանակ, հաշվի առնելով Կառավարության պահուստային ֆոնդի ծանրաբեռնվածությունն ու եռամսյակային բաշխվածությունը Լիազոր մարմնի կողմից առաջարկվել է  1.404.000 հազար ՀՀ դրամը պահուստից հատկացնել 2-րդ եռամսյակում:
	Առաջարկվող կարգավորման բնույթը
	Նախագծով առաջարկվում է 2026 թվականի պետական բյուջեի դեֆիցիտի (պակասուրդի) ֆինանսավորման աղբյուրն հանդիսացող ժամանակավորապես ազատ միջոցներից 2.106.000 հազար ՀՀ դրամն ուղղել 1138 «Ազգային անվտանգություն» ծրագրի «11001» միջոցառմանը՝ առաջին կիսամյակ և ինն ամիս ցուցանիշներին:
	Միաժամանակ,  Կառավարության 2026 թվականի մայիսի 14-ի N 669-Ն որոշմամբ նախատեսված՝ Կառավարության պահուստային ֆոնդից ՀՀ ազգային անվտանգության ծառայությանը տրամադրված 1.404.000 հազար ՀՀ դրամը հատկացնել 2-րդ եռամսյակին՝ իրականացնելով եռամսյակային տեղաշարժ:
Ակնկալվող արդյունքը
Նախագծի ընդունման արդյունքում առավել արդյունավետ կիրականացվեն ծառայության առջև դրված խնդիրների լուծման աշխատանքները:
Կապը ռազմավարական փաստաթղթերի հետ. Հայաստանի տնտեսական և ինստիտուտցիոնալ վերափոխման դոկտրին, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է Կառավարության 2025 թվականի հունիսի 5-ի N 736-Լ որոշմամբ հաստատված՝ թմրամիջոցների և հոգեմետ (հոգեներգործուն) նյութերի ոչ բժշկական նպատակներով գործածման և ապօրինի շրջանառության դեմ պայքարի ռազմավարության 6-րդ կետից՝ համաձայն որի, ապահովվելու է Հայաստանի Հանրապետությունում թմրամիջոցների և հոգեմետ (հոգեներգործուն) նյութերի շրջանառության և ապօրինի շրջանառության կանխարգելման ոլորտում իրավասու պետական մարմինների միջև մշտական հաղորդակցությունը։
Նախագիծը չի հակասում Կառավարության 2026 թվականի հունվարի 8-ի N 16-Լ որոշմամբ հաստատված՝ Հայաստանի տնտեսական և ինստիտուտցիոնալ վերափոխման դոկտրինին։

Ազգային անվտանգության ծառայություն
